
Lano kita ki Khatar-bor

Kin sngewthuh ban
kiar dih duma sikret

ha jaka paidbah

inongshong shnong ka Meghalaya haduh mynta

hi kim pat da sngewthuh eh haduh katno kan

ktah ia kiwei pat lada ki dih pathar ia u duma
ne sikret ha ki jaka paidbah.Ym tang katta lada shu peit
lei lei i kumba kim da patiaw than watla ki iohi ba don
ki khunlung khynnah ne ki longkmie ba armet ha kito ki
jaka. Kine baroh ki pynpaw sha ka pyrthei ba dei na ka
daw ba la kyrni ka jingmlien ha la iing. Lada ha iing kim
pyrkhat ia ki khun kiba dang rit shabar ne ha ki jaka
paidbah lei lei kumno kin pyrkhat ia kiwei.

Man u snem tang shu poi u bnai Jymmang ka ju don beit
kata ka jingiakren kyrpang ban pyrshah ia ka jingdih
duma ne bam duma bad la ju iohi ba ki khynnah skul
ruh Ki ju mih ban iaid rally ryngkat bad ki nonghikai da
kaba rah artad bad ki placard ban pyrta ba ka jingdih ne
jingbam duma ka ktah ia ka koit ka khiah bad wallam
bun ki jait jingpang. Kane ka jingiaid rally ka ju don
man u snem bad jan man ki skul ha ka jylla Meghalaya
ruh ki ju pynlong ia ka tangba imat kine kim iarap ei ei
khyndiat ruh hynrei ki shu kut ba ka jingialap shabar
ka kut shabar katba ha ki iing ki sem ka bteng beit kumba
ju long man ka sngi na ka bynta kiba dih lane na bynta
ki bym dih ruh.

Haduh mynta hi khamtam ha Meghalaya kam pher la
kadei ha ki jaka sor lane ha ki nongkyndong lada kren ia
ka jingbam ne jingdih duma kadei ka mat kaba baroh
kim sngew tynnad ban iohsngew khamtam lei lei lada
ong ba ka wallam bun ki jingpang. Lah ruh ban ong ba
katno ngut eh ki kpa lane ki kni kiban patiaw ia ka
jingiaid rally ki khun ki pyrsa haba ka jingkyrni ka la
kylla thit. Kawei pat ka bynta lada ngam jylliew bha ka
long ba ka jylla Meghalaya ka dang bun bha ki
jingiakhun lada ka kwah shisha ban iakhun pyrshah ia
ka jingdih bad jingbam duma. Kane ka hap ban sdang
shwa na ki iing ki sem ha shwa ba kan treikam ha ka
imlang sahlang ha ki shnong ki thaw bad ha ka thaifi hi
baroh kawei.

Ha kawei na Ki jingjia, kata ha ka por ba i khun shynrang
ba dang rit i dang bunkam ban thoh ia ki dak ha ka
placard ban leit rah sha skul na ka bynta ka rally pyrshah
duma, i la kylli ia u kpa, “Pa haduh katno u duma ba phi
dih u ktah ia phi?” Lada kum kane kajuh ka jingkylli ka
mih na i khun jongphi, kaei ka jubab kaba ki kpa kin ai
ia ki khun. Hato u duma ba ki dih hadien ba la dep
bamyja lane ha ka por ba ki treikam ha iing u ktah neem
ia ki khun khamtam Kkito kiba dang lung.

Sngew dei ruh ban ong ba ki skul nalor ba ki pynlong ia
ki jingiaid rally ban pyrshah duma ki dei ruh ban khot
ia ki kmie ki kpa ban ai jinghikai lane ban syllok ia ki
halor ki jingma kiba utei u kynja jingbam jingdih u ktah
ia ki bad ruh ia ki khun ki kti bad ia baroh kiba ia tan
pateng ia ka tdem kaba mih na u. Na ka por sha ka por la
ju iohsngew ba wat ka tdem kaba mih na ki nongdih ka
ktah ia kiba ring kumta lada pynshai ia kito ki snar dih
duma la dei ban ong ba ki dei ban sngewthuh bad pyrkhat
bun bun sien ia ki khun ba kam pat biang ban ong ba
ieid ia ki khun da kaba pyndap pynbiang ia ka bam ka
dih ka kup ka sem lane buh skul hynrei ruh ban peit ba
ka jingim jong ki ha ka dih ka bam kam dei ban ia bit ne
ktah ia ki khun ne ia ka kurim kaba don ha syndah man
ka sngi.

Ha kane ka juk mynta imat bun kim salia than shuh ia ka
jingkoit jingkhiah nalor ba ki jingbam kim long kiba
paka shuh, pynban ki briew ki dang bam ia kiwei pat ki
jingbam kiba sniew kum kaba dih duma bad kiwei ki
jait duma. Man ka por ba ki leit ban shah sumar ne
iakynduh ia ki doktor ba ju batai ba ka jingkyrni ka
jingdih sikret ne duma bad ka jingbam duma ki long
kiba sniew bad kiba ktah ia ka koit ka khiah, hynrei
kane kam shym la pynphikir satia ia ki paidbah. Ka
jingkoit jingkhiah ka don ha ka kti jong u briew shimet
shimet ban phikir ia la ka jong ka jingim, palat nangta
ka shong ha ka bor jong ka mariang.

Ha ka por jong ka jinglong samla ha ba ka bor met ka
dang biang bad ba ka bor jong ka jingialeh pyrshah ia ka
jingpang ka dang khlain, kam da don jingktah than eh ia
ka koit ka khiah, hynrei wat la katta ruh bun ki samla ki
ud bad ki mad shibun ki jait jingpang. Na ka bynta kito
kiba dei ban kiar ia ki jingbam kiba ktah ia ka met jong
ki, ka jingbam kam iapher satia na ka kyiad bad na u
drok namar ba ka pyntroin ia ka met jong ki.Tang kawei
ka buit kaba rieh ba kito kiba ngat ha Kitei ki jait jingpang
ka long ba kin sngewthuh shai kdar ia ka jingmut jong
ka jingim bad ka jingbam. Haba kum bam ia ka jingbam
kaba ktah ka jingbang ka neh tang da ki minit bad ka
jngbabe ka tied man la ka khyllip mat bad ka jingkoit
jingkhiah ka nanghiar nanghiar.

Kumta kawei ka nuksa ka long, kumba ka bam kaba
bang ka pynkmen ia ka mynsiem ka jingkoit jingkhiah
ka kham pynkmen da ka spah shah. Ia ka jingkoit
jingkhiah lah ban lehkmen bad sngew shilynter jingim
katba dang ring mynsiem hynrei ka jingbam bakla ka
dap tang ka jingbabe. Namar kata donkam ban nang ban
bam bad lehkmen ha ka jingkhiah krat.

huwa ba ngan synreit um pynpeitmat shaphi baroh ki

para samla ha kaba iadei bad katei ka phang ba nga

thoh haneng nga thikna ba ka lah ban iadei ne ktah ia
ka jong im jong kiwei, tangba nga kyrpad ba kin nym thew ne
sngew ei ei namar baroh kiba nga thoh ne kren da ka
jingsngewthuh bad tip briew kam det satia ba nga kren na ka
bynta ban pynjot ia ka jaidbynriew jong la u jong u dohu
snam hynrei ban pynbha da ka sneng ka kraw ia la ka jong ki
para khnang ba phi kum ki khynnah samla phin lah ban jied
ia kano ka lynti kaba iadei bad ka jingim khamtam ha kaba
iatyngkhuh bad katei ka phang ba nga la kdew haneng.
Hangne u nongthoh u kham thew bad kham ngam jnga bha
ban pynsngewthuh ia ka khynnah samla kynthei khamtam
ia kito kiba dang rit ka rta ba phi kynthei shynrang bha.
namar um kwah ba kum ki kynthei kiba dang rit bad ba dang
dei ban sngewthuh shibun Kiei kiei ba phin ioh mad ia ka
apot sepsngi kum kito ki kynthei leh dier por kiba kit khunrei
pat hadien habud bad tang na ka jingjynthut ia u maw jam
maw kyndon banyngkong khlem da pyrkhat shuwa ban jam
ki tyllun syndon shaduh sha tbian khlem da lah ieng shuh
satia. Ym kum ba padiah u thyliej tyrpud jongno re uba balia
sang sdieh ba ka jingkit khunrei jong ki kynthe ka dei na ka
daw jong u shynrang, khlem da thikna ia ka nongrim bad ban
shu shan duh thala Kumta une u nongthoh nalor jong kita kiei
kiei baroh u lah da tih ia ka nongrimn ba un sa nud ban shaifi
doh katba u mon Bishar ia kata.

Dashisha da shisha kham bun hi kum ki khynnah samla
kynthei bunsien phim ju pyrkhat satia ia Kkiei kiei kiba lah
dep, haba phiohi ia kaba mynta ruh kham bun phim ju pyrkhat
satia ia ka ban sa wan la kan suk ne kan jynjar. Da kumta nga
lap khamtam ia ki kynthei Kiba tlot ka bor jingmut jingpyrkhat
ba wat haba ki dang don ha ka rta kaba dang dei ban pule
puthi ka rta kaba ka dang hap ban ban sngap ne bud shibun
ki jingsneng jingkraw kaba ki ioh na la ki Kmie ka Kpa pynban
ki lah shlan ban sieh jubor ia ki sner khlem pat da nang da
sgewthuh ne tip satia kumno ban her lane ki lah da shlan ban
jied jubor ia ka lynti kaba dei ia ka lawei kaba ki hap ban da
pyrkhat janai bad jngai bha hajar hajar sien. Bunsien ruh ki
klet ba kam dei satia ka kam kai bad ba ka dei ka kam kaba
shim por ia ki da kumno kumno shiphew snem naduh ba ki
dang khie lud khnang ba kin sngewthuh ne peiphang bha ia
ka lyngkor ba khia tam jong ka shong shongman. Pynban ha
ka jingkyndeh. jingtlot jingmut jingpyrkhat bad ha ka
jingbakla bapli ki shim ba ka rai tang hapoh shi snem ar
snem. Balei nga ong kumta, namar bunsien nga lap ia kito ki
khynnah kynthei kiba dang hapoh ka khathynriew snem ka
rta, ka por kaba ki dang dei ban pynpalei ia la ki jingmut
jingpyrkhat pynban ka lah kwah ne kyndeh ia u samla u
bymbna ei ei ia ka hynreitang ka jingjynjar ka jingjot bad ki
jingbabe suda.

Kumta da husiar bha ma ph ki shibor khatar buit to tip
had peiphang ba haba phi dang khynnah ka kam ialang samla
barabor ka long thik kum uta u briew uba dih ia ka kiad ia
kaba dang nyngkong u shu mut ban dih kai hynrei kata ka
jingdih kai ka pykylla mlen na ka jingmlien sha ka myllen

por ia kaba dang nyngkong phi shu mut ialang kai na ka
jalang kai ka pynkyll sha ka jingmlien ban ialang samla bha
nangne kan ialam ia phi sha ka myllen kaba mut Shu myllen
beit tang bad la u samla bad na kata ka jingmyllen tang bad
uta u samla kan ialam beit beit ia phi sha ka seng khun ne
phin shu long kmie ei kha ma kha. Hawto kam dei bad kam
wan hajuh kum uta u briew uba dih kiad kaba dang nyngkong
pynban khatduh u poi sha ka pynshong kurim.

To sngewthuh ba ha ka jinglong samla khynnah barabor
kam pat dei satia ka por ban mad ne tip ia Kiei kiei baroh bad
phim deiban sieh jubor ia sner haba lah dei hi ka por ka lynti
kan falam bi ym ba phin shna hi ma phi ia ka lynti kaba lah
ban ialam pynban sha rai eh sha raidam ne sha lhuh sha
dymmiew .Nga kren pyni lem iaphi ia kita kiei kiei baroh
namar ba nga i tieng haba nga lap ia kito ki khun tamsneng
tam lah kiba shongkha khynnah kat haduh ha ka ialam ia ki
shaduh sha shiliang pud ban leh ia shibun bad har ki kam
pap kam sang kaba long pyrshah ia ka ain Blei. Halor jong
kata nga don lai tylli ki mat ban pyn sngewthuh lem ia phi
shaphang ka jingtriem bad jingshyrkhei kaba mih ha ka
shongkha khynnah.

(a) Kaba nyngkong iashongkha ha ryngkat ki jingbuhrieh.

(a) Ha ka liang jong ka shoggkha khynnah buhrieh phin lap
ba kaba kut ki nud bad shlan bad ki nud beit ban bret ne
pynhap khylllung ne wat ban bthat ia la ka jong ka jingim
kum ka nuksa da kaba dung dakar, leit noh iap, thang im
phasi bad kumta ter ter kaba long ka kam ba khraw tam jong
ki ksuid, namar ha khmat jong ki ksuid ka kam pyniap ia ki
briew ka kham khraw kyrdan ban ia ka kam pyniap malade.
Kum ban shu ong noh ba ki briew kiba pyniap ialade ha ka
kum Ki ksuid ki ioh da ka kyrdan Chief katba kito kiba pyniap
ia kiwei ha ka kam ki ksuid Ki ioh da ka kyrdan Captain.

" (k) Kaba lai na kitei baroh kaba mih na ka shongkha khynnah
ka long ka jing pyniapait iing pait sem ne wat ban iashun, la
ka dei na ka liang u shynrang ne ka kynthei. Lada ka long
kumta wat lada ki iashong ia sah ryngkat ruh shisien ka sngi
kan mih beit-ka jingiapait, jingbym suk bad ka bym iahap
jingmut hapdeng ki shijur.

Kaba nyngkong ka long haba u shynrang um pat khlaifi
bha ka tyrpeng kumjuh ruh ka kynthei hadien ynda haba ka
lah sngewthuh ia ka jingeh jingjynjar halor ka lyngkor ba
kum Ki longkpa longkmie, kan mih beit ka jingsngew sohsat
bad nangne kan poi sha jingiashongkhlad bad suki suki kan
pynkylla sha ka phet tnga syndon. Kaba ar ka shuh shuh ka
long bunsien haba ka kynthei ka dang sngewsamla ne ka
dang samla wat lada kan sotti shuh ruh ia u shynrang uba
iaid samla bad bym ju pyrwa iaid u iaid ha la ka mon ka lynti
bad haba ka long kumta barabor ka ban mih nangne ne kan
dei beit ka jing iashrut jingiapher jingmut bad ka jingiatharai
sniew iwei ia iwei ha kaba khatduh ka dei beit ka jingiapyllait
ne ia phet tnga. Sangsot ki kynthei wad tnga jubor bapli ki
shu kit khunrei bad ha ka jinglap jong nga nga shem bun ki
kynthei kyndeh shynrang leh dier por haba ki iakynduh
mawsiang kumne ki kylla long ki thei nuti dakaid syndon.

tbian khlem khlem da lah ieng shuh satia kaba mut ki dakaid
syndon. Kumta kynmaw ba ka ktien ka ong ba wat haba iapoi
burom ruh dang ia lait, sa kaba shu iashong mata madei lei lei
kan eh aiu, Kynmaw ruh halor kita kiei kiei baroh u shynrang
te un leh aiu phi kein ka kynthei ia kaba lada bakla ka pyrkhat
ka jingim kan syrwa junom. Hangne phi lah ban kynthoh
khlem pyrkhat ia nga ba ngam kynnoh ia u shynrang. Hynrei
ha u shynrang te u shynrang phi la leh tam pud bad u shynrang
te u bym salaa lano iano ruh. Dei ha kata ka nongrim ba ngan
ong ba ki kynthei khlem pyrkhat ki shim ia kata tang hapoh
shisnem ar snem ia kaba ki dei ba da ngamn lyngba haduh
shiphew snem ei ei ia la ka jong ka lawei. Buh jingkylli.

Halor Kkita Kiei kiei baroh ba nga la kren haneng to ai ba
kane ka jingsngewthuh jong nga kan phalang jingshai ha
iwei pa iwei i thied jabieng jong ki para kur para kha jong nga
ki para doh para snam jong nga ba kun ki kynthei ki dei ban
sngewthuh ba kim long satia kum ki shynrang. Namar kum
ki kynthei ki ioh ban im tang shisha ha ka shi jingim kaba
mut ki ioh ia ka jinglong ba sotti tang shisien ha ka jingim bad
lada Ki iaid bakla kum ba ruma rutit khlem da pyrkhat ia la
ka jinglong sotti ba kyntang, kum ia kata to tip ba u shynrang
hi um da niewkor bad burom shuh bad u da khein riewkai
haduh katta katta. Hynrei lada ka jingim jong kano kano ka
kynthei ka long kaba don akor don burom kum ia kata por to
tip ba u shynrang u niew kyntang bad um shlan wat ban peit
pyrshah ruh da kumta u shymrang barabor u shynrain ha
khmat ka kynthei ba don akor don burom. To sngewthuh ruh
u shynrang lada u bakla katno katno ruh hynrei lada un kylla
thiah kylla dem noh sha ka lynti ba bha bad bakhuid kum ia
u briew kynmaw ba u byllien un ai ki jingiaroh ia u da ka
jingburom. Katba ka kynthei lada kan bakla wat tang shisien
ruh la kan leh tipsngi katno katno shispah ba leh, da lei lei
kam shah laroh. Pynban kin ong ia ka ka riew dakaid ha
ryngkat ka shah kynphuit.

Kyntang iawai to ai Kynrad ba ine i symboh pyrkhat jong
nga kin phrangia ka jabieng ba lung jong ki paradoh parasnam
khnang ba ka shongkha shongman khynnah kan nym ioh ban
synshar da lei lei ruh, naba ngi tip ba ha ka jaidbynriew jong
ngi hi, ka kynthei ka dei ka nongri, nongkdup ia la ka jait ka
kynja ka kur ka jait kumta ka shong eh ha ka burom ka akor
jong ka khnang ba ka iktiar jong u shynrang kan ioh bor kan
khlain da kumta ka jingri khunrei jong ki kynthei kan nym
ioh ban rung ha kano kano ka longiing jong ka Bri to ai ruh ba
ki long Kpa longkmie bad ki longkii kumjuh ruh ki hynmen
ba kin ai ka sneng ka kraw khamtam ban ai ki jinghikai ia la
ki khun ki kti bad ki pyrsa kumjuh ruh ki hynmen ia la ki ki
para ba kin tip shaphang ka shongkha shongman kham bun
shah ban ia kine Ki jingmut jong nga, Shi hajar nguh shihajar
nguh shihajar nguh Kynrad ba khrawbor.

“Ka Shongkha Khynnah, Dei Ka Lieng
Hapdeng Duriaw Bah,
Ka Shongkha Biang Por, Dei ka Jhad

Hapdeng Ka Duriaw Bah.” (Phaidien)

KAJNGMUT JINGTHMU JONG KA JNGIM

Da u, Chandame Sungoh
Chutwakhu, Jowai

aralok ba ieit, ngi tip ba U Blei U la thaw iangi daka ba

pynkyrpang na pdeng ki jingthaw ba im ha pyrthei

baroh. Kumta ngim long shuh ki sohpyut ki bym don
dor ei ei, kumta ngim dei ban im mata madei lane pynleh
noh-ei iaka jingim ba kordor eh jong ngi dakaba leh iaki kam
bymman, daka ba bam thala dih thala kham tam ki jingbam
jingdih bashiew kiba pynjot iaka met bad ka mynsiem kum
ka biri sikret khamtam eh ka kyiad ka drugs ki kanja lane
kiwei kiwei de Ki jingbam jingdih ba sniew.

Ngi ki briew ruh haba ngi shna iakino kino ki tiar ngi don
lypa ka plan kumno ban pyndonkam iaki. Ngim shna kKhlem
don jingmut jingthmu lane tip lypa kumno ban pyndonkam
jaki. Kumta U Blei ruh haba U thaw ia ngi U don ka jingmut
jingthmu naka bynta jong ngi. Bad kata ka jingmut jingthmu
jong U ka long ban tip ia U ban ieit ia U bad ban shakri ia U.

Nyngkong, eh kumno ngin tip ia U? Ngi lah ban tip ia U
lyngba ka niam ka rukom kaba ngi don. Jan baroh ki fiiam
haka pyrthei ki hikai shaphang U Blei bad shaphang ka lynti
ka jingshisha hala ki jong ki jong ki jinghikai bad ki nongrim
ba ki don.

Ngi lah ban tip ia U Blei lyngba ki jingthaw jong u kiba ngi
ioh i haka ne ka pyrthei.

Nga kynmaw iakato ka jingiathuh khana kaba ngi ioh
ban pule mynba ngi dang leit skul haka subject Moral Sci-
ence shaphang ki arngut ki nongleit jingleit kaba iathuh
kumne; Arngut ki nongleit jingleit ki leit poi haka wei ka
rishyiap kaba iar had ba heh bha. Ynda meit, ki ia pynieng
dara bad sah miet hangta. Shwa ban thiah, uta u wei uba
ngeit Blei u duwai bad uta u bym ngeit pat u rkhie beiil ia u
. Hynrei um sngap ne jubap ei ei u sngap laka sngap bad
pynkut iaka ta ka jingduwai jong u.

Mynmiet katba ki dang ioh thiah, don ki ut kiba iaid lynti
nangta na khmat iingjaifi jong ki hynrei kim ioh angew namar
ba Ki ia ioh thiah. Ynda shai mynstep u khie shwa u ra u bym
ngeit Blei, u iohi iaki ta ki dienjat ut bad u kyrsiew i'u ta u wei
u ong, "Khie me, peit ki ut kiba iaid nangne na khmat iingjain
jong ngi, katta ruh ngi khlem ioh sngew ei ei". U ta ulok ruh u
khie noh naba thiah bad u duwai shwa, jia ryngkhat thik
haka por mihsngi.

Haba uta u bymngeit blei u iohi ba u duwai u krein bein

bad ongia u, "Me sia te beij shisha mo! Kumno me ngeit ia u ta
u blei? Hato me ioh sngew ia u, me iohi ia u, me tip hangno u
don?" Katta ruh um pynphai ktien ei ei, u kdew shaka sngi
kaba dangmih na lyndet lum bad ong ia u, "Me ong ba ym don
blei, te peit kein katai ka sngi kaba long ki dak ki shin jong ki
kam ki kti jong U". "Em me, ka tai ka sngi te ka shu long hi" u
pynphai nia kylliang. " Me ong, don ki ut kiba wan iaid nangne
mynne mynmiet te me ioh i 1aki, me tip kiwan na ei, ki leit
sha ei bad ki don sha ei? " U kylli kylla. "Em me ngam tip, tang
ba nga ioh i ki dienjat keifi, peit kine. (u da kdew artad) "O, me
ruh mem ioh i ia kita ki ut, hynrei me ngeit baki iaid lynti
nangne tang neki dienjat jong ki, ki dienjat jong ki dei kiba
pynshisha iaka jingdon jong ki. Kumta wat lada ngim ioh-i ia
U Blei ruh ngi ngeit ba U don shiaha lyngba ki jingthaw jong
u kiba don sawdong jong ngi."

Jar, ym lah pynphai ktien shuh uta u bym ngeit blei,
naduh kata hi ka khyllipmat u la pyrkhat jylliew bad ula
sdang ban kylla kaba mut.

Ngi lah ruh ban tip ia u Blei lyngba ki jingduwai jong ngi.
Haki bym ngeit, te ki jingduwai kim i donkam ne don jingmut
shisha, hynrei lada ngi duwai naduh ka dohnud bad ka
mynsiem te U Blei u lah ban sngew bad sngap iangi. Wat lada
Um kren haki shkor jong ngi ruh Un kren haka dohnud jong
ngi.

Ban ieit ia U.

Kumno ngin ieit ia Blei? Ym don kam ban batai jrong
iakane. Lada ngi ieit 7aka no kano ka briew lane ia uno uno u
briew ngin leh iaka ei kaei kaba bha tam naka bynta jong ki.
Kumta ngi ruh lada ngi ieit ia u Blei te ngi dei ban leh iaka ba
bha tam naka bynta jong u bad kata kaba bha tam ka long;
Ban ym leh iaki no kino ki kam sniew kam bymman kiba
long pop bad ban leh iaka ba bha.

Ban shakriia U.

Kumno ngi lah ban ieit ia Blei ia U ba ngim lah ban ioh i
lymda ngi ieit iaki para briew. "Ka jingshakri iaki para briew
kadei ka jing shakri ia U Blei". Ong ka ktien sneng.

Lada ngi peit kat kum ka jingthoh haka kot fiiam ki Khristan
ka Baible, la kren shai ba kawei naki jingbishar kaba U Blei
Un bishar ia u briew haka sngi bishar khatduh kam dei eh
iaki jingleh bakla ne ki kam bymman jong u, hynrei haduh
katno ba u lehbha leh sbun iaki para briew. Kane ka mut, iaki
ba duk ba kyrduh kiba shem shitom shem jynjar kiba kutlad
kut kut lynti lane kiba donkam jingiarap.

U ta u nongbishar un khot iaki ta kiba lehbha iaki

parabriew bad un ong, "Alea phi baroh kiba ioh bynta bad i
pa jong nga namarba haka por ba nga thngan nga sliang phi
ai bam aidih ianga, haka por ba don ha byndi phi wan peit
wan jngoh ianga, haba nga pang nga shitom phi wan iarap
ianga, haba nga lyngkhuid phi wan pynkup jain ianga. Te
kita ki langbrot kiba long ki ba lehbha kin ong Ia uta u
nongbishar, "Ah, Trai mynno ngi ioh i ba Me thngan Me
sliang ba ngi dup ban ai bam, ba Me don ha byndi ba ngi dup
ban leit peit, ba Me pang Me shitom ba ngi dup ban iarap ba
Me lyngkhuid ba ngi dup ban pynkup jain. Te uta u
nongbishar u ong, Hooid, phim shym la leh kein ha nga,
hynrei iaka ei kaba phi la leh haki wei naki para kiba rit
tam ka long kumba phi leh ianga.

Nangta Un khot iaki ta ki blang kiba don shaka liang ka
diang, kiba long kiba khwan myntoi shimet, kiba bamsap
ki bym don ka jingsngewlem sngew synei para briew bad
ong iaki, "Khie leit noh na nga phi ki riew bymman sha
kata ka ding bymjulip, namar mynba nga thngan nga sliang
phim shym ai bam ai dih ianga, haba nga pang nga shitom
ohim wan peit wan iarap ianga, haba nga don ha byndi
phim wan jngoh ianga bad haba nga lyngkhuid phim wan
pynkup jain ianga. Ki ta ki riew bymman ruh kin ong
kumjuh hi, "Ah,Trai Ah Trai, mynno ngi ioh i ba Me pang
Me shitom ba ngi dup ban wan peit wan i, ba Me thngan Me
sliang ba ngi dup ban wan ai bam ai dih, ba Me don ha
byndi ba ngi dup ban wan peit wan jngoh bad ba Me
lyngkhuid ba ngi dup ban pynkup Jaii? Un ong iaki, "Ka
ei kaba phim shym la leh ha i wei naki para kiba rit tam, ka
long kumba phim shym la leh ianga"

Hangne la sngewthuh shai kdar ba ka jing shakri ia u Blei
ka long ka jingshskri para briew. Sngew nguh sngew burom
shi katdei eh iaki to kiba la iarap iaki para briew khamtam
iakito kiba synniang snam, synniang khyllai, pynchna iing
shna sem bad kiwei kiwei ki jing ai ne jingiarap barit ruh
kumjuh. Hynrei ka long pat ka jingtim iaka ri bad ka
jaitbynriew naka jingleh jong kito ki khwan myntoi shimet
kibym salia shuh ban tuh ban lute wat iaka bhah jong kiwei.
Kiba long ruh kum Ki thlen nguid lum nguid wah kiba pynjot
ijaka mariang ka sawdong sawkun tang naka bynta ka
jingmyntoi shimet jong Kki.

Kala dei kapor ba ngin kyndit noh bad ban pynkylla iaka
rukom pyrkhat pyrdain naka sniew shaka ba bha bad naka
ba bha sha kaba bha tam. Bad bam im ka jingim kaba don
jingmut don jingthmu kum ba U Nongthaw Nongpynlong U
kwah U thrang iangi.(Phaidien)




